
O PARROTE : ¿MONUMENTO OU APARCAMENTO? 

 
 Na cidade da Coruña son escasos os elementos illados que alcanzaron a consideración de BEN DE INTERESE 

CULTURAL: A Torre de Hércules, O Castro de Elviña, as dúas Igrexas románicas de Santa María e Santiago, a 

igrexa barroca de San Xurxo, as ruínas da Igrexa-convento de San Francisco, a Praza das Bárbaras, O Castelo 

de San Antón, as Casas de Paredes, o antigo Museo de BBAA, o cemiterio de Santo Amaro, o arquivo do 

Reino de Galicia e as Murallas medievais e barrocas da Cidade Vella.  

A singular morfoloxía do lugar de emprazamento, a súa condición de Se da Capitanía Xeral e da Real 

Audiencia do Reyno de Galicia, porto do comercio ultramarino, fixeron da  Coruña unha das poucas cidades 

con dobre amurallamento que perviviu ata a segunda metade do XIX e na que as MURALLAS DE MAR 

construídas ao longo dos séculos XVII e XVIII, dende Porta Real ata a enseada dos Pelamios se mantiveran  

ata 1940. 

Declaradas Monumento Histórico Artístico en 1944 as Murallas de Mar que rodean o borde litoral da Cidade 

Vella son unha das pezas singulares da  arquitectura militar de Galicia. 

No ano 1984  a Cidade Vella foi declarada  Conxunto Histórico Artístico, delimitándose a ZONA 

MONUMENTAL na que se incluía o conxunto das murallas. 

Sucesivos recheos nada respectuosos coa súa condición monumental, coas relacións co tecido urbano de 

orixe medieval, e coa súa relación directa co marΧ destruíron unhas veces e  ocultaron outras tan 

importante sinal de identidade do espazo urbano coruñés.  

A pesar de todo, os Plans Xerais de Ordenación de 1985 e 1998, o PEPRI da Cidade Vella e Pescadería de 

1998 reafirmaron a condición de elemento de interese catalogándoas co nivel de protección monumental. 

Baixo a excusa da construción dun novo aparcamento subterráneo para mais de 300 coches, sen os permisos 

da Dirección Xeral do Patrimonio e sen licenza municipal de obras, realizáronse concesións, vendéronse 

prazas de garaxe inexistentes, iniciáronse excavaciƽƴǎΧ Ŝ ŜƳŜǊȄŜǊƻƴ ǾŀǊƛŀǎ Ŧƛadas das murallas barrocas 

ante a sorpresa de institucións que, posuidoras da máis completa documentación e planos históricos do 

borde litoral da cidade, terían a responsabilidade de coñecer a súa existencia, prever e ser referencia e 

exemplo da conservación e valoración do patrimonio cultural coruñés. 

A resposta ante o desafío da muralla foi a parálise. As administracións publicas implicadas no proceso 

mostráronse incapaces de elaborar unha alternativa culta, acorde cos discursos do novo urbanismo e coa 

consideración de Ben de Interese Cultural do conxunto. 

A presenza e importancia do MONUMENTO impón regras que obrigan a súa restauración e posta en valor, 

mais tamén abren un escenario no que é posible a recuperación do monumento a conservar cos elementos 

contextuais que lle dan sentido, e dicir, das relacións das murallas de mar coa cidade e coa baía, 

rescatando ao mesmo tempo o sentido do propio nome dun espazo, Paseo do Parrote, que resulta 

fundamental na  orixe da cidade medieval da Coruña. 

Na búsqueda de alternativas, o Club de Opinión FORO CIVICO invitou a especialistas e representantes 

veciñais a unha mesa redonda que pretende profundizar na necesidade de enmarcar o debate sobre as 

murallas da Cidade Vella na súa dimensión cultural, arqueolóxica, urbanística e arquitectónica á que A 

Coruña non debe renunciar.  


